
sþ. 321. Tillaga til þingsályktunar [177. mál]
um undirbúning löggjafar um sjómannastofur.

Flm.: Vilhjálmur Hjálmarsson, Geir Gunnarsson, Karvel Pálmason.

Alþingi ályktar að fela ríkisstjórninni að láta undirbúa löggjöf um þátttöku
ríkissjóðs í stofnun og rekstri sjómannastofa.

Sjávarútvegsráðherra skipar til þess starfa þrjá menn, einn eftir tilnefningu Far-
manna- og fiskimanna sambands Íslands, einn samkvæmt tilnefningu Sjómannasam-
bandsins og einn án tilnefningar og skal hann vera formaður.

Kostnaður greiðist úr ríkissjóði.

Greinargerð.
Sjómannastofur eru fáar hér á landi og stopull rekstur sumra. Reynsla þeirra, sem

rekið hafa slíka starfsemi að staðaldri, er þó sú, að hún sé vel þegin og komi sjó-
mönnum að góðu gagni, þegar þeir eru við land utan heimahafnar.

Sæmilega vel búin sjómannastofa getur veitt töluvert fjölbreytta fyrirgreiðslu,
svo sem aðgang að blöðum og sjónvarpi, afdrep til bréfaskrifta, þægilegri bið eftir
símtali en fæst á símstöðinni, dægradvöl t. d. við spil, tafl eða billjarð og veitingar.

Flutningsmenn taka fram, að fyrir þeim vakir ekki að kæfa með ríkisafskiptum
lofsvert áhugastarf. sem unnið hefur verið á þessu sviði, að vísu á allt of fáum stöð-
um. Fyrir þeim vakir, að málið fái athugun og síðan verði formuð eðlileg aðstoð
hins opinbera við þá starfsemi, sem hér um ræðir.

Eðlilegt er að kanna, hvernig þessum málum er fyrir komið annars staðar, 1. d.
Í Noregi, um leið og leitazt er við að meta, á hvern hátt hagkvæmast yrði að reka sjó-
mannastofur við íslenzkar aðstæður. Væri t. d. hugsanlegt að tengja starfsemi þeirra
við félagsheimili sjávarplássanna eða hótel þeirra o. s. frv.

Það er skoðun flutningsmanna, að það sé skynsamlegt og blátt áfram hagkvæmt
að leggja meira af mörkum til fyrirgreiðslu á því sviði, sem tillagan fjallar um, og
að ástand þessara mála, eins og það hefur verið, sé ekki til sóma og raunar óvið-
unandi.


